
Suliap nr. 19-078 Ilanng. nr.  Journal nr.  

Oqaluuserisaq 19-078 Illiniliuutit Pisten pully PB 100.  Aamma Pisten pully PB 400 
 

EQIKKAANEQ: 

Kingumut Aasianni 2020—mi poorskip nalaani sisoraatinik GM ingerlanneqassaaq. Meeqqaniit inuusuttunut 

inersimasunut peqataaffigineqartartoq ASP peqatigiiffiata unammersuarneq aaqqissuutissavaa.  

 

Kommune Qeqertalik Aasiaat illiniliuutinik marlunnik Pisten pully PB 100 aamma Pisten pully PB 400 

peqarpoq. Pisten pully PB 100 ukiorpanni atorluarneqarput, angivallaannginnamik allaat ukiumi Tipituup 

tasiani atorluarneqartarlutik. Ukiuni kingullerni marlunni uninngatiinnarneqarsimapput motor-ip  

nutaanngippallaarnera  peqqutigalugu, kingoraartissanik pissarsinissaq ajornarsimammat. Oktober 2019 

naanerani nalunaarfigineqarpugut kiisami motoorip kingoraartissai nassaarineqartut 

tikisinneqarsinnaalersullu. 

 

Illinliuutit aappai Pisten pully PB 400 anginerungaatsiarput eqarnerugaluarlutik pitsaasuupput. Taamaattorli 

nivaataqanngillat. Sisoraatinik illiniliortarneq pisariusarpoq, ingammik nuna aputikitsillugu.  

 

SULIAP SULIARINEQARNERA: 

Pisten pully PB 100 motor-iisa taartissaannut, tikisinnera ikkussuunneralu ilanngutereerlugit 

aningaasartuutit katillugit 177.210,00 kr 

 

Pisten pully PB 400 nivaatalernissaat naleqassaaq 73.000,00 kr. Tikisinnera ilanngullugu 85.000,00 kr. 

 

Aningaasartuutit katillugit 262.210,00 kr. 

 

KINGUNISSAI: 

 

Pisten pully PB 100: Tipituup tasiani ukiukkuttaaq taaraluartoq sungiusaqqittoqartalissaaq, 

pinaveersaartitsinermullu kaammattuutaassaqaluni. 

 

Pisten pully PB 400: Unammiffissat isorartussusai arlariittarput: 2,5 km-iiteriniit 3, 5, 7.5 aamma 10 km –nik. 

Ukiumi nittaattarnerani apilluartaraluartoq, anorlertarneranik aput tinginneqartarpoq. Illiniliuut 

nivaatataarpat illiniliorneq pisariinnerulerlunilu pitsanngoriaateqassaaq. 

 

ANINGAASATIGUT KINGUNISSAI: 

Kontomit 59-03-10-mit  akilerneqassaaq 

 

Konto 59-03-10-mi uninngasuutit:   kr. 528.000,-  

Illiniliutinut aningaasartuutit:     kr. 262.210,- 

Konto 59-03-10-mi sinneruttut:  kr. 265.790,- 

 

SULIAP SULIARINEQARFIA: 

Kommunalbestyrelse 

 

INASSUTEQAAT: 

Allattoqarfiup innersuussutigivaa ataatsimiitsitaliaq Timi Tarnilu-p  uku akuerissagaat: 

 Pisten Pully PB 100 aaqqissunneqassasoq 

 Pisten Pully PB 400 nivaatalerneqassasoq 

ILANNGUSSAT:  

 78-1_Neqeroorut_Pisten Bully PB 100_kal 

 78-2_Neqeroorut_Pisten pully PB 400_kal 
 
AALAJANGIINEQ: Ataatsimiititaliaq TIMI TARNILU ulloq 02-12-2019 ataatsimiinnerani aalajangiussaq: 
 

Inassuteqaat akuersissutigineqarpoq. 

Kissaatigineqarpoq Qeqertarsuarmi majuartaammut tunngasumut suliamik ataatsimiititaliaq 

malinnaatinneqassasoq.  

Kissaatigineqarpoq Island-imut paasisassarsiorluni angalanissap tulliani ataatsimiinnissami 

ullulerneqarnissaa. 

 
 
AALAJANGIINEQ: Ataatsimiititaliaq INUA ulloq 12-12-2019 ataatsimiinnerani aalajangiussaq: 
 

Inassuteqaat akuerineqarpoq.  

 
 
AALAJANGERNEQ:  

Suliap normua 19-079 Ilanngussap 

normua 
 Journal nr.  

Eqqartugaq 19-079 Kangerlummi nunaqarfimmi aqutsisuni ilaasortap Thomas 
Lukassenip qaammatini marlunni ilaasortaannginnissaminik 
qinnuteqaataa 

 
UTEQQIINEQ: 
Thomas Lukassen, Parti Naleraq, Kangerlummi nunaqarfimmi aqutsisuni ilaasortaq ulloq 2. december 
2019 nunaqarfimmi aqutsisunit qaammatit marluk (2) ilaasortaajunnaaqqanissaminik qinnuteqarpoq, 
ulloq 1. januar 2020 aallarnerfigalugu tamatumunngalu peqqutigaa nunaqarfini qimallugu ulloq 1.marts 
2020-p tungaanut aallaqqasussaanini.  
 
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit 
Inatsisartut inatsisaat nr. 27, 28. november 2016-imeersumi § 54 imk. 1 naapertorlugu nunaqarfimmi 
aqutsisuni tunuarniarluni qinnuteqaat kommunalbestyrelsimit aalajangiiffigineqartussaavoq.  
 
SULIAP SAQQUMMIUNNEQARNERA: 
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit 
Inatsisartut inatsisaat nr. 27, 28. november 2016-imeersumi § 54 imk. 4-mi ima allassimasoqarpoq: 
"Ilaasortaq qinersivimmi najugaqarunnaarallarpat kommunalbestyrelsip aalajangersinnaavaa 
pineqartup qinigaasinnaanini annaasimanngikkaa, taamaalillunilu kommunalbestyrelsimit 
ilaasortaajunnaarallaannassalluni qinersivimmi aalajangersimasumik najugaqaqqilernissami 
tungaanut". 
 
Parti Naleraq Kangerlummi nunaqarfimmi aqutsisuni sinniisuutitaqanngilaq. Nunaqarfinnut aqutsisunut 
qinersisoqarnerata nalaani qinigassanngortittut pingasuinnaasimanerat tamatumunnga tunngaviuvoq. 
Qaasuitsup Kommunerisimasaata nunaqarfimmi Kangerlummi nunaqarfimmut aqutsisuni ilaasortat 
pingasuunissaat aalajangerneqarpoq. 
 
Kommune Qeqertalimmi nunaqarfinnut aqutsisut suleriaasiata, §3, imk. 3-ani ima allassimasoqarpoq 
(ilanngussaq 67-3):  
“ Nunaqarfinni aqutsisuni siulittaasoq siulittaasulluunniit tullia suliunnaarpat, toqukkut qimaguppat 
imaluunniit nunaqarfinni aqutsisunit tunuarpat § 2-mi malittarisassat naapertorlugit nunaqarfinni 
aqutsisut qinigaaffiata sinnerani atuuttussamik nutaamik qinersisoqassaaq.” 
§2-p Nunaqarfimmi aqutsisuni ilaasortat ilaasortat siulittaasutut siulittaasullu tulliatut 
toqqarneqarnissaat naatsumik imaraa. 
 
Kangerlummi nunaqarfimmi aqutsisut 2017-mi qinersinerup kingorna ilaasortat pingasuupput 
sinniisoqarataik, massakkut ilaasortaq ataaseq (1) kisinngoruppoq, Sidsel Zethsen, Siumut, ilaasortap 
aappaa, Mêrak Zethsen, Siumut nunaqarfiup aqutsisuanit ulloq 1.oktober 2019 aallarnerfigalugu 
ilaasortaajunnaarmat.  
 
Kommune Qeqertalimmi nunaqarfinnut aqutsisut suleriaasiata, §3, imk. 3-ani ima allassimasoqarpoq: 
  
“§ 3. Nunaqarfinni aqutsisuni ilaasortat tamarmik nunaqarfinni aqutsisuni siulittaasutut siulittaasullu 
tulliatut qinigaanitik akuerisussaatitaavaat.  
Imm. 2. Nunaqarfimmi aqutsisut, qinnuteqaateqartoqarnerata kingorna, nunaqarfinni aqutsisut 
siulittaasuat aamma siulittaasup tullia qinigaaffiup sinnerani suliunnaarsissinnaavaat. Qupperneq 2 6-nit  
 
Imm. 3. Nunaqarfinni aqutsisuni siulittaasoq siulittaasulluunniit tullia suliunnaarpat, toqukkut qimaguppat 
imaluunniit nunaqarfinni aqutsisunit tunuarpat § 2-mi malittarisassat naapertorlugit nunaqarfinni 
aqutsisut qinigaaffiata sinnerani atuuttussamik nutaamik qinersisoqassaaq.”  

Suleriuseq qulaani taaneqartoq naapertorlugu Kangerlummi nunaqarfimmut aqutsisut ilaasortassaannik 
qinerseqqinnissaq periarfissaavoq. 
 
Kommunalbestyrelsinut, nunaqarfinni aqutsisunut ilagiillu sinniisaannut qinersisarnerit pillugit 
Inatsisartut inatsisaat nr. 27, 28. november 2016-imeersumi § 60-mi ima allassimasoqarpoq: 
“ Ataatsimoorussanik nunaqarfinni aqutsisunik qinersisoqartassaaq.  Kommunip ataatsip iluani 
ataatsimoorussamik nunaqarfinni aqutsisut minnerpaamik nunaqarfiit marluk ilaassapput.   
  Imm. 2.  Ataatsimoorussamik nunaqarfinnut siulersuisunut nunaqarfiit sorliit qinersisinnaanersut 
aamma taassunga qinigaasussat ilaasortat amerlassusaat pillugit aalajangiineq, kommunalbestyrelsimit 
aalajangersarneqassaaq. 
  Imm. 3.  Tamanna pillugu aalajangiineq ataatsimoorussamik nunaqarfinni aqutsisunik qinersinissap 
ukiup siuliata naannginnerani aalajangerneqassaaq.  Ataatsimoorussamik nunaqarfinni aqutsisunik 
qinersisarnerit ukiumi kommunalbestyrelsinut qinersisoqarfiusumi apriilimi ingerlanneqartassaaq. 
Qinersisitsinermut ulluliussaq qinersinermut siulersuisut aalajangissavaat.  
 
Inatsisartut inatsisaat qulaani allassimasumi § 60 imk. 3 naapertorlugu, Kangerluk nunaqarfiit pingasut 
ataatsimoorullugu aqutsisuini atuuttut arlaanni ataatsimi ilaasortanngorsinnaanera periarfissaanngilaq, 
tassami kommunalbestyrelsimi ilaasortassanik ukioq qinersivik assigalugu aprilip qaammataani 
nunaqarfiit arlallit ataatsimoorussamik aqutsisuini ilaasortassanik qinersisoqartarpoq: 

 Attu/Iginniarfik 

 Ikerasaarsuk/Niaqornaarsuk 

 Ikamiut, Akunnaaq, Kitsissuarsuit  
 
Kommunit aqunneqarnerat pillugu Inatsisartut inatsisaat nr. 29, 17. november 2017-imeersumi § 15 
imk. 2 naapertorlugu kommunalbestyrelsimut ilaasortaq akissaateqarani sulinngiffeqarallarnissamik 
qinnuteqarnissaminut periarfissaqarpoq, taanna pissuteqarluni qaammatit marluk sinnerlugit suliassanik 
isumagisaqarnissamik pisinnaanngitsoq ilisimaariguniuk. 
 
ANINGAASATIGUT KINGUNISSAI: 
Nutaamik qinersisoqartillugu ullormi qinersiviusumi sulisut qaangiuttoorneranut 
aningaasartuuteqarnerunissaq ilimagineqassaaq.  
 
INATSIT TUNNGAVIGINEQARTOQ: 

 Inatsisartut inatsisaat nr. 27, 28. november 2016-meersoq, § 54 imk. 4 & §60  

 Inatsisartut inatsisaat nr. 29, 17. november 2017-meersoq, § 15   

 Kiisalu Kommune Qeqertalimmi nunaqarfiit aqunneqarnerannut suleriusissaq, §3  
 
INASSUTEQAAT: 
Allattoqarfiup INUAta inassutigaa: 

a) Nunaqarfimmi aqutsisuni ilaasortaajunnaarallarnissamik Thomas Lukassenimit qinnuteqaat 
akissarsiaqarani akuerineqassasoq 

b) Nunaqarfimmi aqutsisutut atuuffiup sinnerani nutaamik qinersititsisoqassasoq Suleriutsip § 3-
ani allassimasut naapertorlugit 

c) Nutaamik qinerseqqinnissaq ullulerneqassasoq 

 
ILANNGUSSAT: 

 79-1_Thomas Lukassenimit ilaasortaajunnaarallarnissamik qinnuteqaat  

 79-2_Kangerlummi nunaqarfimmi aqutsisuni ilaasortassnaik qinersinermi qinigassanngortitut 
allattorsimaffiat. 

 79-3_Kommune Qeqertalimmi nunaqarfiit aqunneqarnerannut suleriusissaq. 

AALAJANGERNEQ: Ataatsimiititaliaq INUA ulloq 12-12-2019 ataatsimiinnerani aalajangiussaq: 
 

Inassuteqaat akuerineqarpoq. 

Qinersititseqqinnissarlu isumagineqassaaq januarip qiteqqunnerani 2020-mi. 

 
 
AALAJANGERNEQ:  

Suliap normua 19-080 Ilanngussap 
normua 

 Journal nr.  

Eqqartugaq 19-080 Immikkut ittumik aningaasaliissutinik qinnuteqaat  
 
Uteqqiineq: 
 
Ukioq naatsorsuusiorfik 2019-mut missingersuutit aqutsisunik ataasiakkaanik akuutitsilaarluni 
eqquingajattarluni suliarineqarput Taamaattumik aningaasaliissutit naqqissorneqarnissaat pisariaqarpoq.  
 
Najukkani ataasiakkaani aqutsisunut ataasiakkaanut missingersuusioriaaseq ingerlaavartumik 
pitsaanerusumik missingersuutinik malinnaanissamik qulakkeerinnittussaq kiisalu aqutsisut ataasiakkaat 
pitsaanerusumik aqutsinissaat anguniarlugu missingersuutinik malinnaasarneq 2020-p aallartinnerani 
atuartitsissutigineqassaaq.  
 
Suliap saqqummiunneqarnera: 
 
Konto 25:   Upalungaarsimaneq 
Immikkut ittumik aningaasaliissutit 650.000 koruunit qinnutigineqarput. Atorfiit inuttaqanngitsut arlallit 
inuttalerneqarneri, atortunik immikkut ittumik pisiniarnerit, pikkorissartitsinerit amerlanerusut kiisalu 
pinngitsoorneqarsinnaanngitsumik aserfallatsaaliilluni suliat ilimagisatut atuivallaarnermut peqqutaapput.  
 
Konto 50 ulluunerani meeqqanik inuusuttunillu paaqqinnittarfiit 
Immikkut ittumik aningaasaliissutit 2.500.000 koruunit qinnutigineqarput. Akissarsianut aningaasartuutit 
amerliartorneri aamma suliaqarfimmi tassani pisariaqartitanut sanilliullugu ikippallaanik 
aningaasaliissuteqarnerit atuivallaarnermut peqqutaapput.  
 
Konto 53 Sunngiffimmi sammisassaqartitsineq  
Taamaattumik immikkut ittumik aningaasaliissutit 1.000.000 koruunit qinnutigineqarput.  Akissarsianut 
aningaasartuutit amerliartorneri aamma suliaqarfimmi tassani pisariaqartitanut sanilliullugu ikippallaanik 
aningaasaliissuteqarnerit atuivallaarnermut peqqutaapput.  
 
 
Konto 66 anartarfilerineq eqqaavilerineq 
Immikkut ittumik aningaasaliissutit 1.000.000 koruunit qinnutigineqarput. Anartarfilerinermit / 
eqqaavilerinermit isertitat ikinnerupput aamma aningaasarsianut aningaasartuutit amerlipput.  
 
Konto 68 anartarfilerineq eqqaavilerineq 
Immikkut ittumik aningaasaliissutit 1.500.000 koruunit qinnutigineqarput. Qasigiannguani paaviaanermut 
ikinnerusunik isertitaqartoqarpoq. Suliffeqarfik sullissisoq isumaqatigiissut naapertorlugu 
paaviaasarsimanersoq misissorneqassaaq. Kangaatsiami taassumalu pigisaani paaviaanermut  aningaasanik 
amerlanernik atuisoqarpoq. Kangaatsiami paaviaasumik nassaarniarneq piffissami sivisuumi 
ajornartorsiutaavoq, taamaattumik suliffeqarfik paaviaasussatut iminneqarpoq. Ikuallaavimmit 
kiassarnermik minnerusumik tunisisoqarpoq. Inissiaq blokkeq ataaseq ikuallaavimmit pilersorneqartoq 
peerneqarpoq. Namminersorlutik Oqartussat inissiaataat imermik ajoqusigaatsiarsimasoq pineqarpoq 
 
Konto 88: Naleerutitsinerit/ isumakkeerinninnerit: 
Immikkut ittumik 2.400.000 koruunit qinnutigineqarput. Kommunip avinneqarnerata kingorna 
naatsorsuutini akiitsut misissorneqarput, atuivallaarnissarlu taamaattumik ilimagineqarpoq. Akiitsut arlallit 
pitsaassutsimikkut ajorluinnartut paasineqarput aamma taakkua pissarsiariniarnissaat ajornakusuussasoq 
paasineqarpoq. Akiitsut arlallit Kommune Qeqertaliup akiligassanngorlugit allanneqarneri 
pissarsiarisinnaanngilai imaluunniit arlaatigut kommuni pissaqarluni uppernarsaasinnaanngilaq.  
 
Kommunip ulluinnarni ingerlanneqarnera qularnaatsuutinniarlugu aningaasartuuteqartariaqarneq 
pisariaqartoq aqutsisooqatigiit naliliipput. Taamaattorli immikkut ittumik aningaasaliissutit kontoni allani 
atuinikinnerunermit nalimmassarneqarsinnaassasut naliliisoqarpoq.  

Aningaasatigut kingunissai: 
 
Immikkut ittumik aningaasaliissutinik qinnuteqaat 9.050.000 koruuninik atuinerunermik kinguneqassaaq, 
taamaattorli aningaasat taakkua kontoni allani atuinikinnerunermit nalimmassarneqarsinnaaneri 
ilimagineqarput. 
 
 
Inassuteqaat:  
 
Immikkut ittumik aningaasaliissutinik qinnuteqaat akuersissutigineqarnissaminut inassutigineqarpoq.  
 

Aalajangerneq: Ataatsimiititaliaq INUA ulloq 12-12-2019 ataatsimiinnerani aalajangiussaq: 

Inassuteqaat akuerineqarpoq.  
Ilanngullugu aalajangiunneqarpoq sapaatip akunnerata tulliani immikkut ittumik kommunalbestyrelsip 
ataatsimiinnissaa.  

 
 

Aalajangerneq: 

